ԱՄՓՈՓԱԹԵՐԹ  
ԳՈՒՅՔ ՀԵՏ ՎԵՐՑՆԵԼՈՒ ԵՎ ՕՏԱՐԵԼՈՒ ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	1․ Կադաստրի կոմիտե 
	13․02․2025թ․

	
	N ՍԹ/2915-2025

	Առաջարկություններ և դիտողություններ  չունի

	2. ՀՀ կրթության, գիտության, մշակույթի և սպորտի նախարարություն 
	18․02․2025թ․

	
	N 01/20.1/4569-2025

	[bookmark: _GoBack]«Պետական գույքն օտարելու  մասին» ՀՀ կառավարության որոշման նախագիծը ՀՀ կրթության, գիտության, մշակույթի և սպորտի նախարարությունը քննարկել է «Խաչատուր Աբովյանի անվան հայկական պետական մանկավարժական համալսարան» հիմնադրամի /այսուհետ՝ ԲՈՒՀ/ հետ և առաջնորդվելով ՀՀ վարչապետի գլխավորությամբ ՀՀ ԿԳՄՍՆ բարձրագույն կրթության և գիտության կոմիտեում 20.02.2024թ. կայացած խորհրդակցության N Վ/31-2024 արձանագրության 3-րդ կետի 2.2 ենթակետի հանձնարարականով, ինչպես նաև ԲՈՒՀ-ի կողմից տրված դիրքորոշմամբ՝ առաջարկված տարածքի օտարումը համարում է ոչ նպատակահարմար, քանի որ այն խոչընդոտներ կարող է ստեղծել ԲՈՒՀ-ի բնականոն գործունեության համար:
	Առաջարկում ենք գույքի օտարման հարցը քննարկել ֆինանսատնտեսական նախարարական կոմիտեում։
Նախքան գույքի օտարման նախապատրաստական աշխատանքներ իրականացնելը ՀՀ կրթության, գիտության, մշակույթի և սպորտի նախարարությունը N 04/20.1/25184-2024 գրությամբ
չի առարկել Տիգրան Մեծի պողոտա թիվ 17 հասցեում գտնվող անշարժ գույքից առանձնացվող ավտոտնակների (ավտոկայանատեղիի) օտարմանը՝ 139 100 000 ՀՀ դրամով: Հիմք ընդունելով վերոնշյալ համաձայնությունը՝ ՀՀ ՏԿԵՆ պետական գույքի կառավարման կոմիտերի կողմից կատարվել է գույքային միավորների բաժանում, առանձին միավորի պետական գրանցում, առանձնացված մասի գնահատում։

	3. ՀՀ ֆինանսների նախարարություն

	07․03․2025թ․

	
	N 01/11-1/3452-2025

	Առաջարկություններ և դիտողություններ  չունի

	4․ ՀՀ վարչապետի աշխատակազմի
իրավաբանական վարչություն
	10․03․2025թ․

	
	N 02/16.3/7704-2025

	Նախագծի  հիմնավորումներում նշվում է, որ Նախագծով օտարման ենթակա գույքը  գտնվում է ՀՀ Երևան քաղաքի ավագանու 10 սեպտեմբերի 2024թ.  N 204-Ն որոշմամբ (Երևան քաղաքի գլխավոր հատակագիծ) հաստատված Երևան քաղաքի 33-րդ թաղամասի քաղաքաշինական ծրագրի ազդեցության գոտում և ՀՀ կառավարության 2018 թվականի մարտի 22-ի N 332-Ն որոշմամբ Երևան քաղաքի 33-րդ թաղամասում հաստատվել է հանրության գերակա շահ։ Այս պարագայում, ներկայացված նախագծի հիմնավորումները լրացուցիչ պարզաբանման անհրաժեշտություն ունեն:

	«Երևանի կառուցապատման ներդրումային ծրագրերի իրականացման գրասենյակ» ՀՈԱԿ-ի կողմից տրամադրված տեղեկատվության համաձայն՝ Երևանի 33-րդ թաղամասի քաղաքաշինական ծրագրի իրականացման նպատակով ՀՀ կառավարության 24.01.2007թ. թիվ 108-Ն, 20.11.2008թ. թիվ 1405-Ն, 04.06.2015թ. թիվ 628-Ն և 22.03.2018թ. թիվ 332-Ն /N 1 հավելվածի կետ 12/ որոշումներով ճանաչվել է հանրային գերակա շահ և Տիգրան Մեծի 17 հասցեում «Հայկական պետական մանկավարժական համալսարան» ՊՈԱԿ-ին անհատույց օգտագործման իրավունքով հատկացված հողամասում գտնվող ավտոտնակներն ընդգրկվել են օտարման գոտու սահմաններում, սակայն ՀՀ կառավարության 22.03.2018թ. թիվ 332-Ն որոշմամբ հաստատված 13-րդ հավելվածից պարզ է դառնում, որ նշված ավտոտնակներն ընդգրկված չեն տարածքների նկատմամբ ճանաչված բացառիկ` գերակա հանրային շահ համարվող գույքի սահմաններում։ Նախագծի հիմնավորումները խմբագրվել են։

	5․ Վարչապետի աշխատակազմ տարածքային զարգացման և շրջակա միջավայրի հարցերի վարչություն
	11․03․2025թ․

	
	N 02/16.3/7841-2025

	Նախագծով նախատեսվում է Պետական գույքի կառավարման կոմիտեին ամրացված քաղաք Երևան, Կենտրոն Տիգրան Մեծի պողոտա 17 հասցեում գտնվող և «Խաչատուր Աբովյանի անվան հայկական պետական մանկավարժական համալսարան» հիմնադրամին անհատույց օգտագործման իրավունքով տրամադրված գույքի կազմից առանձնացված՝ քաղաք Երևան, Կենտրոն Տիգրան Մեծի պողոտա 15/4 ավտոտնակ հասցեում գտնվող 58.9 քառ. մետր մակերեսով ավտոտնակը, ինչպես նաև դրա զբաղեցրած, օգտագործման և սպասարկման համար հատկացված 0.01386 հեկտար մակերեսով հողամասը օտարել դասական աճուրդով: Մինչդեռ, նախագծի հիմնավորման համաձայն՝ «նշված գույքը գտնվում է Երևան քաղաքի ավագանու 10 սեպտեմբերի 2024թ.  N 204-Ն որոշմամբ (Երևան քաղաքի գլխավոր հատակագիծ) հաստատված Երևան քաղաքի 33-րդ թաղամասի քաղաքաշինական ծրագրի ազդեցության գոտում և ՀՀ կառավարության 2018 թվականի մարտի 22-ի N 332-Ն որոշմաբ Երևան քաղաքի 33-րդ թաղամասում հաստատվել է հանրության գերակա շահ»։
Հարկ է նկատել, որ ՀՀ կառավարության 2018 թվականի մարտի 22-ի «Երևան քաղաքի 33-րդ թաղամասի նկատմամբ բացառիկ` գերակա հանրային շահ ճանաչելու մասին» N 332-Ն որոշմամբ հաստատված 1-ին հավելվածի 12-րդ կետում ներառված է Տիգրան Մեծի պող., 17 հասցեի գույքը: 
Արդյունքում, հանրության գերակա շահ ճանաչված տարածքի դասական աճուրդով օտարումը լրացուցիչ պարզաբանման և հիմնավորման կարիք ունի՝ նկատի ունենալով, որ վերջինիս նկատմամբ ըստ էության կիրառվել է համապատասխան սահմանափակում:
Բացի այդ, լրացուցիչ պարզաբանման կարիք ունի նաև սահմանափակման տակ գտնվող (Տիգրան Մեծի պողոտա 17 հասցեում գտնվող) գույքի կազմից այլ գույքի (Տիգրան Մեծի պողոտա 15/4 ավտոտնակ) առանձնացման գործընթացը:
Նկատի ունենալով վերոգրյալը, գտնում ենք, որ նախագիծը, ինչպես նաև նախագծի հիմնավորումները լրացուցիչ պարզաբանման և հստակեցման անհրաժեշտություն ունեն:
	«Երևանի կառուցապատման ներդրումային ծրագրերի իրականացման գրասենյակ» ՀՈԱԿ-ի կողմից տրամադրված տեղեկատվության համաձայն՝ Երևանի 33-րդ թաղամասի քաղաքաշինական ծրագրի իրականացման նպատակով ՀՀ կառավարության 24.01.2007թ. թիվ 108-Ն, 20.11.2008թ. թիվ 1405-Ն, 04.06.2015թ. թիվ 628-Ն և 22.03.2018թ. թիվ 332-Ն /N 1 հավելվածի կետ 12/ որոշումներով ճանաչվել է հանրային գերակա շահ և Տիգրան Մեծի 17 հասցեում «Հայկական պետական մանկավարժական համալսարան» ՊՈԱԿ-ին անհատույց օգտագործման իրավունքով հատկացված հողամասում գտնվող ավտոտնակներն ընդգրկվել են օտարման գոտու սահմաններում, սակայն ՀՀ կառավարության 22.03.2018թ. թիվ 332-Ն որոշմամբ հաստատված 13-րդ հավելվածից պարզ է դառնում, որ նշված ավտոտնակներն ընդգրկված չեն տարածքների նկատմամբ ճանաչված բացառիկ` գերակա հանրային շահ համարվող գույքի սահմաններում։ Նախագծի հիմնավորումները խմբագրվել են։

	6․ Կադաստրի կոմիտե 
	08․04․2025թ․

	
	N ՍԹ/7832-2025

	Նախագծի վերաբերյալ առաջարկություններ չունենք:

	7․ Երևանի քաղաքապետարան

	03․04․2025թ․

	
	N 01/47737-25

	«Գույք հետ վերցնելու և օտարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չկան: 
Միաժամանակ հայտնում ենք, որ Երևանի 33-րդ թաղամասի քաղաքաշինական ծրագրի իրականացման նպատակով ՀՀ կառավարության 24.01.2007 թվականի N 108-Ն, 20.11.2008 թվականի N 1405-Ն, 04.06.2015 թվականի N 628-Ն որոշումներով տարածքի նկատմամբ ճանաչվել է հանրային գերակա շահ և Տիգրան Մեծի 17 հասցեում «Հայկական պետական մանկավարժական համալսարան» ՊՈԱԿ-ին անհատույց օգտագործման իրավունքով հատկացված հողամասում գտնվող ավտոտնակներն ընդգրկվել են քաղաքաշինական ծրագրերի իրականացման գոտում (ըստ որոշման հավելվածի ցանկի և հատակագծի): Այնուհետև՝ ՀՀ կառավարության 22.03.2018 թվականի N 332-Ն որոշմամբ նույնպես Տիգրան Մեծի 17 ներառվել է գերակա հանրային շահ ճանաչված տարածքում, ինչը հիմք ընդունելով Լիազոր մարմնի կողմից ՀՀ կառավարության 22.03.2018 թվականի N 332-Ն որոշմամբ սահմանված ժամկետում և կարգով կազմվել է գույքի նկարագրության արձանագրությունները: 
Սակայն նշված որոշման N 13 հավելվածով հաստատված սխեմայի սահմաններում քննարկվող ավտոտնակները չեն ներառվել՝ հաշվի առնելով «Հանրության գերակա շահերի ապահովման նպատակով սեփականության օտարման մասին» օրենքի 2-րդ հոդվածի կարգավորումը:
	Ընդունվել է ի գիտություն



